
Qaasuitsup Kommunia, Avannaata Kommuniani aamma Kommune Qeqertalimmi kommunip 
avinneqarneranut sulisunullu atatillugu aningaasartuutit pillugit § 37 naapertorlugu apeqquteqaammut 
nr. 074-imut akissut. 

Asasara Jens-Frederik Nielsen. 

lnatsisartut Suleriaasianni § 37 naapertorlugu Naalakkersuisunut arlalinnik apeqquteqarputit. Apeqqutit 

akissuteqarfigineqartussanngorlugit uannut innersuunneqarput, taakkualu tulliuttuni allassimapput. 

Apeqqut 1. 
Qaasuitsup Kommuunia avinneqarnerani pisortat al/affissorneranut ataatsimut 
aningaasartuuteqarnerulersimaneq qanoq annertutigaa? 

Akissut: Qaasuitsup Kommuniata avinneqarnerani aningaasaqarnikkut allaffissornikkullu sunniutaasussanut 

tunngasunik misissueqqissaartoqanngilaq, taamaattumik Naalakkersuisut kommunip avinneqarneranut 

atatillugu pisortat suliassaqarfiannut immikkut aningaasartuuteqarnermut takussutissiaq 

nassiussinnaanngilaat. 

BDO nalunaarusiami 2016-imeersumi inerniliivoq ataatsimut isigalugu ukiumut 9,4 mio. kr-it aamma 20,9 mio. 

kr-it akornanni avinneqarneranni aningaasartuuteqarnerusoqassasoq. Tamatuma saniatigut kommuninut 

ataatsimoortumik tapiissutini 2017-imi 5 mio. kr-it aamma 2018-imi 3 mio. kr-it Qaasuitsup Kommuniani 

agguagassatut immikkoortitsisoqarpoq. 

Apeqqut 2. 
Qaasuitsup Kommuuniani ingerlatsinermut ukiuni 2013, 2014, 2015, 2016 aamma 2017 katillugu qanoq 

annertutigisumik aningaasartuuteqartoqarpa? 

Akissut: Takuuk takussutissiaq matuma kingulianiittoq, ukiut 2013-2017 malillugit agguarlugit ingerlatsinermut 

sanaartornermullu aningaasartuutinut takussutissiiviusoq 

Ukioq lngerlatsineq Sanaartorneq Katillugit 

2013 1.082.394 49.391 1.131.785 
2014 1.145.725 48.572 1.194.297 
2015 1.148.740 33.559 1.182.299 
2016 1.164.795 77.691 1.242.486 
2017 1.243.806 125.041 1.368.847 

Apeggut 3. 
Avannaata Kommuuniani ingerlatsinermut ukiuni 2018, 2019, 2020, 2021 aamma 2022 katillugu qanoq 
annertutigisumik aningaasartuuteqartoqarpa? 

Akissut: Takuuk takussutissiaq matuma kingulianiittoq, ukiut 2018-2021 malillugit agguarlugit ingerlatsinermut 
sanaartornermullu aningaasartuutinut takussutissiiviusoq. lnussiarnersumik malugiuk 2022-mut kisitsisit suli 

pigineqanngimmata. 

Ukioq lngerlatsineq Sanaartorneq Katillugit 
2018 770.066.000 81.638.000 851.704.000 
2019 798.259.000 100.587.000 898.846.000 
2020 861.449.000 117.561.000 979.010.000 
2021 891.639.000 79.085.000 970. 724.000 

Apeggut 4. 
Qeqertalik Kommuuniani ingerlatsinermut ukiuni 2018, 2019, 2020, 2021 aamma 2022 katillugu qanoq 
annertutigisumik aningaasartuuteqartoqarpa? 

Akissut: Takuuk takussutissiaq matuma kingulianiittoq, ukiut 2018-2021 malillugit agguarlugit ingerlatsinermut 

sanaartornermullu aningaasartuutinut takussutissiiviusoq. lnussiarnersumik malugiuk 2022-mut kisitsisit suli 

pigineqanngimmata. 

Ukioq lngerlatsineq Sanaartorneq Katillugit 

2018 438.950.000 25.148.000 464.098.000 
2019 564.532.000 24.204.000 588.736.000 
2020 570.821.174 54.848.256 625.669.430 
2021 623.369.391 55.835 .943 679.205.334 

Apeggut 5. 
Kommuunit avinnerisa kingunerisaanik pisortat allaffissorneranni atorfilittanut amer/assusaannut qanoq 

sunniuteqarpa? 

Akissut: Qaasuitsup Kommuniata avinneqarnerani aningaasaqarnikkut allaffissornikkullu sunniutaasussanut 

tunngasunik misissueqqissaartoqanngilaq. Naalakkersuisut oqaatigiinnarsinnaavaat Qaasuitsup Kommuniata 
Avannaata Kommunianut aamma Kommune Qeqertalimmut avinneqarnerata kingorna Avannaani pisortat 

sulisui amerlisimammata. Taamaattoq Avannaani pisortat sulisuisa amerlisimanerannut kommunip 
avinneqarnera pissutaasimanersoq, Naalakkersuisut inerniliisinnaanngillat - taamaattoq aamma tamanna 
taamaannginnerarneqarsinnaanani. Pisortani atorfillit sulisuisa amerlisimanerat, nunatsinni kommunit 
tamarmik misigisimavaat. Takuuk 2017-imi aamma 2021-mi kommunini piffissaq tamaat sulisut pisortani 
sulisorineqartut amerlassutaannut takussutissiaq matuma kingulianiittoq. 

2017 2021 % 

Kommune Kujalleq 867 889 2,53% 
Qeqqata Kommunia 1116 1228 10,03% 
Kommuneqarfik 
Sermersooq 2289 2416 5,50% 
Avannaata Kommunia 
aamma Kommune 
Qeqertalik 2290* 2570 12,22% 

* Qaasuitsup Kommuniani piffissaq tamaat pisortani sulisorineqartut amerlassusaat 

a. Qaasuitsup kommuuniani pisortat al/affissorneranni atorfillit ukiuni ukunani 2013, 2014, 2015, 2016 
aamma 2017, qassiusimappat? 

Akissut: Takuuk Qaasuitsup Kommunia ukiuni 2014-2017, piffissaq tamaat pisortani sulisorineqartunut 
takussutissiaq matuma kingulianiittoq. lnussiarnersumik malugiuk, 2013-imut kisitsisit pissarsiarinissaat 
iluatsissimanngimmat. 

Ukioq Sulisut 

2014 1.922 
2015 2.207 
2016 2204 
2017 2.290 

b. Avannaata kommuuniani pisortat al/affissorneranni atorfillit ukiuni ukunani 2018, 2019, 2020, 2021 
aamma 2022, qassiusimappat? 

Akissut: Takuuk Avannaata Kommunia ukiuni 2018-2021, piffissaq tamaat pisortani sulisorineqartunut 
takussutissiaq matuma kingulianiittoq . lnussiarnersumik malugiuk, 2022-mut kisitsisit suli pigineqanngimmata. 

Ukioq Sulisut 

2018 1402 
2019 1398 
2020 1470 
2021 1515 

c. Qeqertalik kommuuniani pisortat allaffissorneranni atorfillit ukiuni ukunani 2018, 2019, 2020, 2021 aamma 
2022, qassiusimappat? 

Akissut: Takuuk Kommune Qeqertalimmi ukiuni 2018-2021, piffissaq tamaat pisortani sulisorineqartunut 

takussutissiaq matuma kingulianiittoq. lnussiarnersumik malugiuk, 2022-mut kisitsisit suli pigineqanngimmata. 

Ukioq Sulisut 
2018 951 
2019 997 
2020 1032 
2021 1055 

Apeggut 6. 
Kommuunit avinnerisa kingunerisaanik demokrati qanimut ma/ugineqarnerulernersoq aamma/u sul/issinerup 

pitsaanerulernerunersoq siunertaralugu innuttaasut suliffeqarfiillu pineqartut Naalakkersuisuniit imaluunniit 
kommuunit pineqartuniit misissuiffigineqarnikuuner/utik? 

Akissut: Naalakkersuisut maannakkorpiaq misissuinermik suliaqarsimanngillat aammalu kommunip 

avinneqarnerani oqartussaaqatigiinneq qanimut malugineqarnerulersimanersoq sullissinerlu 

pitsaanerulersimanersoq paasinarsisinniarlugu kommunit misissuinermik suliaqarsimanerannik 

ilisimasaqaratik. 

a. Taamaanngippat; Naa/akkersuisut misissuinissamut taamaattumut suliniuteqarniarnerlutik 

Akissut: lnatsisartut UKA2022/93-imi akueraat, maanna sinaakkutissarititaasut innuttaasunut sullissinermut 

qanimullu oqartussaaqataanermut tunngatillugu innuttaasut misilittagaat misigisartagaallu aallaavigalugit 

kommunit aaqqissuunneqarnerannik nalilersuineq suliarineqassasoq. Nalilersuinermut atugassatut nunatsinni 

innuttaasunut naapertuuttunik siaruarsimasumik peqataaffigineqartumik innuttaasut iluarisimaarinn innerannik 

misissuisoqassaaq. Naliliineq kingusinnerpaamik UKA2024-mi lnatsisartut ukiakkut ataatsimiinneranni 

agguaanneqassaaq. 

Apeggut 7. 

Pineqartumut Naalakkersuisut allanik paasissutissiisinnaanerlutik? 

Akissut: Suleqatigiissitaliamik ilaatigut kommunit avinneqarnerat pillugu apeqqummik qimerluuisussamik 

pilersitsinissaq, Naalakkersuisut borgmesterillu tamarmik 2023-mi februaarimi Naalakkersuinikkut 

Ataqatigiissaarisooqatigiinni isumaqatigiissutigaat. 

lnussiarnersumik inuulluaqqusillunga 

